
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Ҳайитов Умед Яҳёевич 
ЎЗБЕКИСТОН ССР МУВАҚҚАТ ИНҚИЛОБИЙ ҚЎМИТАСИ (МАРКАЗИЙ РЕВКОМ)НИНГ 

Мехмоналиев Улугбек Эркинжон угли 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

дучор бўлганлиги ва тўлов қобилиятини йўқотганлиги тижорат банклари фаолиятини 

янада такомиллаштиришда уларнинг ресурсларини бошқариш самарадорлигини 

ошириш заруриятини юзага келтирди. Жаҳон тажрибаси кўрсатишича, бозор 

муносабатларига ўтиш даврида, ҳар қандай мамлакат иқтисодиётидаги беқарорлик, 

иқтисодий жараёнларда кучли тебранишлар вужудга келиши ва бунинг оқибатида 

тижорат банкларини юқори риск билан фаолият юритишга тўғри келади. Тижорат 

банклари иқтисодиётда локомотивлик вазифасини бажарар экан, уларнинг 

ликвидлилик ва тўлов қобилиятини таъминлашда мамлакатда банкларнинг молиявий 

ресурсларидан самарали фойдаланиш амалиётини шакллантириш устувор 

вазифалардан бири сифатида баҳоланиши керак. Банкларнинг барқарорлигини 

таъминлаш бозор механизмлари мустаҳкам ва мукаммал бўлган иқтисодиётда ҳам 

долзарб муаммолардан бири ҳисобланади. 

Тадқиқот мавзусининг долзарблиги. Ўзбекистон Республикаси банк тизимида 

амалга оширилаётган ислоҳотларнинг бош мақсади банклар фаолиятини 

такомиллаштириш орқали уларни ликвидилилиги ва даромадлилигига эришиш, 

тижорат банкларининг депозитлари ҳажмини ошириш орқали банкларнинг ресурс 

базасини кенгайтириш, республика аҳолисининг турмуш даражаси ва фаровонлиги 

ўсишини таъминлаш мақсадида жозибадор депозит турларини ишлаб чиқиш орқали 

маблағлар жалб қилиш ҳамда уларни бозор қонуниятлари асосида тақсимлаш 

самарадорлигини ошириш, тижорат банкларининг ресурс базасини уларнинг 

капиталлашув даражаси ҳамда аҳоли ва хўжалик юритувчи субъектларнинг бўш пул 

маблағларини депозитларга жалб қилиш банклар олдида турган долзарб масалалардан 

ҳисобланади. 

Тадқиқотнинг мақсади тижорат банклари ресурсларидан фойдаланиш 

амалиёти самарадорлигини ошириш орқали улар ликвидлилигини бошқаришнинг 

илмий-услубий асосларини такомиллаштиришга қаратилган илмий таклиф ва амалий 

тавсиялар ишлаб чиқишдан иборат. 

Тадқиқот методлари. Тадқиқот жараёнида тизимли таҳлил, тарихийлик ва 

мантиқийлик, индукция ва дедукция, анализ ва синтез, қиёсий ва селектив танлаб 

тадқиқ қилиш, монографик таҳлил ва гуруҳлаш каби усуллардан фойдаланилган. 

Илмий муаммонинг қўйилиши. Тижорат банклари ресурслари ва уларни 

бошқариш масалаларининг айрим назарий, услубий ва амалий жиҳатлари хорижлик 

иқтисодчи олимлар – Г.Белоглазова, Д.Мак Нотон, И.Бланк, К.Кэмпбелл, Л.Падалкина, 

М.Ямпольский, О.Лаврушин, О.Макарова, Р.Коттер, Р.Кэмпбелл, Э.Долан, Э.Гилл, Э.Рид, 

Э.Родэ, Ю.Савинскийларнинг[1] илмий изланишларида ўз ифодасини топган. 

Банк ресурслари шаклланишининг баъзи жиҳатлари маҳаллий иқтисодчи 

олимлар – А.Вахабов, Б.Бабаев, Д.Ғозибеков, М.Шарифхўжаев, Н.Каримов, Н.Ҳайдаров, 

О.Олимжонов, Т.Қоралиев, Т.Маликов, У.Розукулов ва Ш.Абдуллаеваларнинг[2] илмий 

ишларида тадқиқ этилган. 

Шунингдек, иқтисодий адабиётда Ўзбекистон тижорат банклари ресурсларини 

шакллантириш, бошқариш, иқтисодий чегараланиш масалалари мамлакатимиз 

иқтисодчи олимлари томонидан яхлит, комплекс тарзда илмий тадқиқот объекти 

сифатида ўрганилмаган 

Асосий натижалар. Тижорат банкларининг ресурсларидан фойдаланиш ва 

уларни бошқариш бевосита банкнинг ликвидлилигини бошқариш амалиётида ўз 

аксини топади. Ташкилий жиҳатдан, тижорат банкларининг ресурсларини бошқариш 

банк балансининг алоҳида гуруҳлари ва моддаларининг тегишли кўрсаткичларга риоя 

этилишини талаб этади. Бунда таҳлил этилаётган кўрсаткичлар ички ва ташқи 

кўрсаткичлар гуруҳига ажратилади:[3] 

Ташки кўрсаткичлар – Марказий банк томонидан амал қилаётган қонунчиликка 

асосан ўрнатилади. Улар давлат тижорат банклар фаолиятини давлат томонидан 

бошқариш шаклида намоён бўлади. 

Ички кўрсаткичлар эса, банк барқарорлигини таъминловчи умумий нисбатларни 

аниқлаб беради. 

Кўрсатилган кўрсаткичларни ишлаб чиқиш, тижорат банклари ресурсларидан 

самарали фойдаланишда ва ликвидликни бошқаришда бир қанча омилларнинг 

таъмирини инобатга олиш зарур. Уларни қуйидаги тўрт гуруҳга ажратиш мумкин:[4] 

- банк мижози фаолиятининг хусусиятларидан келиб чиқувчи тасодифий ва 

фавқулодда омиллар;  

- ишлаб чиқариш ва қайта ишлашга тааллуқли мавсумий омиллар;  

- иш фаоллигини ҳаракатлантирувчи даврий омиллар;  

- фан-техника тараққиёти, инвестицион жараёнлар ва истеъмолнинг силжишига 

боғлиқ бўлган узоқ муддатли омиллар. 

Тижорат банклар учун ҳам, аҳолига молиявий хизматлар кўрсатувчи бошқа 

ташкилотлар каби, ликвидликнинг умумий асоси бўлиб, молиявий ресурслардан 

самарали фойдаланилишини таъминлаш ҳисобланади. Жумладан, тижорат 

банкларининг мижозлар маблағларини ишлатиш хусусияти ликвидликни таъминлашга 

ундайди. Фойданинг максималлашуви маблағларни сақлаш эмас, балки актив 

операцияларни талаб қилади. Ўз навбатида, касса ва вакиллик ҳисоб рақамидаги 

қолдиқни минималлаштиришга олиб келгани учун мижозлар олдидаги мажбуриятга 

хавф-хатар туғдиради. Демак, банк ликвидлилигини бошқариш – умумий мажбурият ва 

ликвидлик даражасига кескин ва чамбарчас боғлиқ. 

Ликвидликни бошқаришнинг мақсадли функцияси шундан иборатки, тижорат 

банк ўрнатилган иқтисодий нормативларга мажбурий риоя қилиш билан бирга 

фойдани максималлаштиришга эриши керак. Ликвидлилик банкнинг рентабеллиги 

билан чамбарчас боғлиқ. Банкнинг ликвидлиги қанчалик юқори бўлса, даромад паст 

бўлади. Бунинг сабаби, энг ликвид активлар (Марказий банкдаги резервлар, нақд 

пуллар, корреспондентлик ҳисобидаги маблағлар) минимал даромад келтиради ва 

юқори даромадли (узоқ муддатли қимматли қоғозларга бўлган инвестициялар, узоқ 

муддатли кредитлар) – паст ликвидлиликка эга.[3] 

Банклар ликвидлилик ва рентабеллик ўртасидаги зиддиятни бартараф этиш 

учун ликвидлилик бошқарувини амалга оширадилар. Бунинг учун улар мижозларнинг 

нақд пул талабини қондириш ва шу билан биргаликда банкнинг даромадлилигини 

сақлаб қолиш мақсадида бир қатор чора-тадбирларни ишлаб чиқадилар ва амалга 

оширадилар. Банклар мақбул ликвидлилик даражасини сақлаб туришга ҳаракат 

қиладилар, чунки жуда юқори ликвидлилик банкнинг даромадлилигига салбий таъсир 

кўрсатиши мумкин. Шундай қилиб, ликвидлилик ва рентабеллик ўртасидаги 

мувозанатни сақлаб туришга ҳаракат қилинади. 

Тижорат банклари учун муваффақиятли фаолият юритиш, ресурслардан 

самарали фойдаланиш ва банк ликвидлилигини тўғри баҳолаш муҳим масалалардир. 

Банклар ўз мажбуриятларини, жумладан, депозитларни қайтариш ва тўловларни ўз 

вақтида амалга оширишни таъминлаш учун барқарор ликвидлилик даражасига эга 

бўлишлари зарур. Шу сабабли, банк менежменти доирасида ликвидлилик масаласи 

асосий вазифалардан биридир. Банк ресурслари ва ликвидлилигини самарали 

бошқариш, барқарор банк фаолиятини таъминлашнинг муҳим омилларидан саналади. 

Бу борада банк раҳбарияти алоҳида эътибор қаратиши ва тегишли чора-тадбирларни 

кўриши талаб этилади. 

Ликвидлилик кредит муассасаси томонидан ўз зиммасига олинган 

мажбуриятларни ўз вақтида ва тўлиқ ҳажмда ҳисоб-китоб қила олиш имкониятини 

англатади[3]. Банклар учун молиявий ресурслардан самарали фойдаланиш муҳим 

аҳамиятга эга. Банклар молиявий воситачилик вазифасини бажариши натижасида, 

уларнинг ликвидлилик даражаси энг муҳим кўрсаткичлардан бири ҳисобланади. Бу 

кўрсаткич банкнинг жорий ҳолатини баҳолаш билан бирга, унинг истиқболдаги 

фаолиятини ҳам белгилаб беради. 

Тижорат банклари томонидан ликвидлиликка алоҳида эътибор қаратилишининг 

яна бир сабаби, Марказий банк томонидан ўрнатилган қатъий талаб ва меъёрлардир. 

Агар бу талаблар бажарилмаса, банкка нисбатан жиддий санкциялар қўлланилиши 

мумкин. Шунинг учун ҳам банклар ўз ликвидлилигини доимий равишда назорат қилиб 

боришлари ва белгиланган меъёрларга риоя қилишлари талаб этилади. Бундан 

ташқари, ресурсларни самарали бошқариш орқали ликвидлилик даражасини 

таъминлаш ҳам муҳим вазифалардан саналади. 

Молиявий ҳисоботларнинг халқаро стандартлари доирасида белгиланган 

терминологияга мувофиқ, реал ва шартли мажбуриятлар молиявий воситалардан 

фойдаланишни, яъни бир корхона пул активини ёки пул мажбуриятини ёки бошқа 

корхона капиталини пайдо бўлишига олиб келадиган ҳар қандай контрактдан келиб 

чиқадиган операциялардан келиб чиққан пул ва бошқа мажбуриятлардир.[5] 

Банк мажбуриятлари ҳақиқий ва шартли турларга бўлинади. Ҳақиқий 

мажбуриятлар банк балансида депозитлар, муддатли омонатлар, жалб қилинган 

банклараро қарзлар ва кредиторлик қарзлари кўринишида акс эттирилади. Улар 

депозитлар, банклараро кредитлар, чиқарилган қимматли қоғозлар каби ҳақиқий 

маблағлар билан боғлиқ мажбуриятлардир. 

Шартли мажбуриятлар эса банк томонидан берилган кафолатлар, мижозларга 

очилган кредит линиялари ва шунга ўхшаш мажбуриятлардир. Улар баланс 

ҳисобларида акс эттирилмайди, лекин муайян шароитларда амалга ошиши мумкин. 

Тижорат банкининг ресурслардан фойдаланиш самарадорлиги ва ликвидлилиги 

даражаси ички ва ташқи омилларга боғлиқ бўлади. Ички омиллар банк ички 

жараёнлари, ресурслар тузилмаси ва бошқаруви билан боғлиқ. Ташқи омиллар эса 

иқтисодий ҳолат, қонунчилик ўзгаришлари ва бошқа ташқи шароитлар билан алоқадор. 

Ички омиллар қуйидагилардан иборат:[6] 

- банк активларининг сифати; 

- жалб қилинган маблағларнинг сифати; 

- активлар ва мажбуриятларнинг муддатлари бўйича мослиги; 

- банкнинг бошқаруви ва имиджи. 

Кучли капитал базаси, ўз капиталининг мутлақ қийматининг мавжудлигини 

англатади. Банк капиталининг асосий қисми банкнинг молиявий барқарорлигини 

таъминлаш мақсадида турли мақсадлар учун мўлжалланган қонуний ва бошқа 

фондлардан иборат. Банкнинг ўз капитали қанчалик катта бўлса, унинг ликвидлиги 

даражаси унга мос равишда барқарор бўлади. 

Банкнинг ликвидлигига ва унинг эгалигидаги молиявий ресурсларидан самарали 

фойдаланишига таъсир қилувчи омиллардан яна бири, бу унинг активларининг сифати 

ҳисобланади. 

Ташқи омиллар қуйидагилардан иборат:[7] 

- мамлакатдаги умумий сиёсий ва иқтисодий вазият; 

- қимматли қоғозлар бозори ва банклараро бозорини ривожлантириш; 

- марказий банк томонидан тижорат банкларни молиялаштириш тизимини; 

- марказий банкнинг назорат функцияларининг самарадорлиги. 

Мамлакатдаги сиёсий ва иқтисодий вазият банк тизими фаолиятининг асосий 

омилларидан биридир. Барқарор сиёсий ва иқтисодий муҳит банк операцияларини 

ривожлантириш, банклар фаолиятининг иқтисодий асосларини мустаҳкамлаш, 

инвесторларнинг банкларга бўлган ишончини мустаҳкамлаш учун қулай шароитлар 

яратади. 

Бундай шароитлар мавжуд бўлмаганида, банклар барқарор депозит базасини 

шакллантириш, операциялар рентабеллигини таъминлаш, бошқарув тизимини 

такомиллаштириш, активлар сифатини ошириш каби вазифаларни бажаришда 

қийинчиликларга дуч келади. 

Қимматли қоғозлар бозорининг ривожланиши эса банкларга ресурсларни тезкор 

ва рентабеллик даражасини пасайтирмаган ҳолда ликвидликни таъминлаш имконини 

беради. Бу жараён кўплаб хорижий мамлакатларда банклар ресурсларини тезкор нақд 

пулга айлантиришнинг энг яхши ва қулай усулидир. 

Шундай қилиб, сиёсий ва иқтисодий барқарорлик билан бирга қимматли 

қоғозлар бозори ривожланганлиги банк тизими фаолиятининг самарадорлигини 

оширишга ёрдам беради. 

Банклараро бозордаги ривожланиш банкларнинг вақтинча бўш пул 

маблағларини тақсимлашига, тижорат банкларининг ликвидлигини таъминлашга 

ёрдам беради. Марказий банкнинг қайта молиялаш тизими ҳам тижорат банклари учун 

муҳим омилдир. Бу ҳолда ресурсларни тўлдириш манбаи Марказий банк бўлиб, у орқали 

тижорат банкларининг ликвидлиги таъминланади.[8] 

Ўзбекистонда банк ресурсларини бошқариш учун турли молиявий воситалар 

яратилмоқда. Бу тижорат банкларига ўз ликвидлилигини мустақил равишда тартибга 

солиш имконини бермоқда. Ресурс базаси муддатлар бўйича мувофиқлаштирилган ва 

банклар ликвидлилик йўқотиш хавфини бошқариш тизимини жорий қилган. 

Шу билан бирга, айрим салбий ўзгаришлар ҳам мавжуд. Жумладан, кредит 

сиёсатидаги қатъийлик, валюта хатарининг ошиши, қисқа муддатли банклараро 

кредитлар ҳисобига узоқ муддатли активларни молиялаштириш каби муаммолар 

мавжуд. 

Бугунги қийинчиликларга жавобан, тижорат банкларининг ресурслардан 

фойдаланиш самарадорлигини ошириш ва банк ликвидлилигини бошқаришнинг 

такомиллаштирилган усулларини яратиш зарур. 

Бу банк бошқарувига ва молия бозорини тартибга солувчи органларга алоҳида 

банклар ва бутун банк тизимининг ликвидлилигини тўғри баҳолаш имконини беради. 

Шунингдек, ликвидлиликни доимий мониторинг ва назорат қилиш имконини яратади. 

Тадқиқотларимиз кўрсатишича, тижорат банклари ресурсларидан самарали 

фойдаланиш ва банклар ликвидлилигини бошқаришда асосан қуйидаги усуллардан 

фойдаланилади:[3] 

- “банк ресурсларининг умумий фонди” усули; 

- “банк ресурслари конверсияси” усули; 

- “илмий бошқарув” усули; 

- Марказий банк томонидан сўнгги босқичда кредитлаш усули. 

Тижорат банкларида "банк ресурсларининг умумий фонди" усули банкнинг барча 

бўш пул маблағларини ягона молиявий фондга жамлаш ва кейинчалик уларни банк 

активлари операцияларини молиялаштиришга йўналтиришни назарда тутади. 

Бу усулда алоҳида операциялар учун ликвидлилик ва рентабеллик 

нисбатларидан ташқари, бошқа чекловлар ўрнатилмайди. Банкнинг барча бўлинмалари 

ушбу умумий фонддан операцияларни молиялаштириш манбаи сифатида 

фойдаланишлари мумкин. 

"Банк ресурсларининг умумий фонди" усулининг афзалликлари қуйидагилардан 

иборат: 

Усулни амалга ошириш методологиясининг соддалиги, яъни ресурсларни жалб 

қилиш ва жойлаштиришнинг қўшимча шартлари йўқлиги; 

Бошқарув қарорларини тезкор қабул қилиш имкони (оралиқ бошқарув 

босқичлари мавжуд эмаслиги). 

Шу тариқа, "банк ресурсларининг умумий фонди" усули барча бўш ресурсларни 

марказлаштирилган ҳолда бошқаришга имкон беради. 

 

 

Банк 

ресурсларининг 

умумий фонди 

Бирламчи заҳиралар 

Иккиламчи заҳиралар 

Ссудалар 

Қимматли қоғозлар 

Сафарбар этилмаган 

маблағлар 

Талаб қилиб олгунгача 

депозитлар 

Жамғарма ва муддатли 

депозитлар 

Ҳисобварақлардаги 

қолдиқлар 

Бошқа қарз 

маблағлари 

Банк капитали 

(ўз маблағлари) 

1-расм. Тижорат банклари ресурсларидан самарали фойдаланиш ва банк 
ликвидлилигини бошқаришнинг “Банк ресурсларининг умумий фонди усули”[3] 

- даромад келтирмайдиган активларнинг кўпайиши хавфининг йўқлиги, яъни 
банк ихтиёридаги маблағлар банк хизматлари бозорининг бирор-бир сегментида талаб 
пайдо бўлиши билан дарҳол жойлаштирилиши мумкинлиги. 

Аммо “банк ресурсларининг умумий фонди” усулида тижорат банклари томонидан 
жалб қилинган маблағлари ва уларини жойлаштириш муддатларининг мос келмаслиги 
натижасида банкнинг жорий ликвидлилигининг таъминланмаслик хавфи даражаси 
юқори бўлади. 

Банк ликвидлилигини бошқаришнинг иккинчи усули сифатида “банк ресурслари 
конверсияси” усулини таклиф этиш мумкин. 

Ушбу усулда тижорат банклари томонидан молиявий ресурсларни жалб қилиш 
ҳамда уларни жойлаштириш муддатларини қатъий мувофиқлаштирилишини назарда 
тутади (2-расмга қаранг). Шунинг учун банклар учта асосий, яъни узоқ муддатли (12 
ойдан ортиқ бўлган муддат), ўрта муддатли (3 ойдан 12 ойгача бўлган муддат) ва қисқа 
муддатли (3 ойгача бўлган муддат) операциялари фондини ташкил қилади. 

 

 
2-расм. Банк ресурслари конверсияси усули ёрдамида ликвидлиликни бошқариш[3] 

 

Биринчи фондга банк капиталининг фойдаланилмаган қисми ва узоқ муддатга 

жалб қилинган маблағлар йўналтирилади. Жалб қилинган маблағларнинг қолган қисми 

эса мос равишда иккинчи ва учинчи фондлар ўртасида тақсимланади. Шунга мос тарзда 

актив операциялар амалга оширилади. 

Бунда ҳар бир фонд орқали ўтадиган молиявий оқимлар ҳаракати 

ликвидлиликни бошқариш департаменти таркибидаги махсус бўлинма томонидан 

режалаштирилади ва назорат қилинади. 

“Банк ресурслари конверсияси” усули ёрдамида банкнинг жалб қилинган ва 

жойлаштирилган молиявий ресурслари муддатларини мувофиқлаштириш ҳисобига 

жорий ликвидлилик таъминланади, банкнинг активлари таркиби ва унинг базавий 

элементларини узоқ муддатли режалаштириш имконияти вужудга келади. 

Тижорат банкларининг ресурсларидан самарали фойдаланиш ва банк 

ликвидлилигини бошқаришнинг навбатдаги усули “илмий бошқарув” усули 

ҳисобланади. Ушбу усулда банклар томонидан молиявий ресурслар оқимларининг 

ҳаракатини бошқаришда информацион технологиялардан кенг кўламда 

фойдаланилади. Бунинг учун махсус математик моделлар ва улар асосида пассив ва 

актив операцияларни мувофиқлаштириш учун яратилган дастурлардан 

фойдаланилади. Илмий бошқарув усулида кредит муассасаси молиявий стратегияси ва 

банк хизматлари бозорининг тегишли сегментларидаги жорий ҳолат ҳисобга олинган 

тарзда, бошқарувнинг кўп қиррали қарорларини ишлаб чиқиш имкониятини беради. 

Илмий бошқарув усулининг устувор жиҳатлари сифатида қуйидагиларни 

келтиришимиз мумкин: [3] 

- банк фаолиятида замонавий информацион технологиялардан амалий 

фойдаланиш. Замонавий информацион технологиялар банк фаолиятида нафақат 

тегишли операцияларни амалга оширишни тезлаштиради, балки бошқарувнинг янги 

сифатини таъминлайди. Чунки компьютерга вазиятли параметрлар ва муқобил 

сценарийлар шунчалик кўп миқдорда киритиладики, уларни анъанавий усулларда 

кўриб чиқиш амалий жиҳатдан мумкин эмас; 

- бошқарув қарорларини шакллантиришнинг тезкорлиги. 

Хулоса ва таклифлар. Молиявий-иқтисодий инқироз ва нобарқарор ташқи 

муҳит шароитларида йирик банклар ўз ликвидлилигини бошқаришда илмий 

усуллардан фойдаланишлари мақсадга мувофиқдир. Улар молиявий кучга эга бўлиб, 

шунингдек, кичик тузилмаларга очиқ бўлмаган иқтисодий ва сиёсий маълумотлардан 

фойдаланишлари мумкин. 

Банк ресурсларини бошқаришнинг амалиётда кенг қўлланиладиган усулларидан 

бири банклараро кредитлар назариясидир. Бунда банклар Марказий банк ёки бошқа 

банклардан ликвидлиликни тўғрилаш мақсадида қарз олишлари мумкин. Бу жараён 

"ҳисоб ойнаси" деб ҳам аталади ва Марказий банк назоратида олиб борилади. 

Банклараро кредитлар бевосита музокаралар орқали ёки молиявий воситачилар 

иштирокида олиниши мумкин. Муносабатлар махсус шартномалар билан 

расмийлаштирилади. Шартномалар муддатли ва муддатсиз бўлиши мумкин. Барқарор 

бўлмаган шароитда кредит ресурслари етишмаслиги ёки ортиқчалиги кузатилиши 

эҳтимоли юқори. 

Муддатсиз шартномалар остида кредит қисқа муддатга берилади ва ушбу муддат 

тугагач, кредитор исталган вақтда қарзни қайтаришни талаб қилиши мумкин. Шундай 

ҳолатларда банк бошқа муддатли қарзлардан фойдаланади. Ресурслар жалб қилиниши 

воситачилар орқали амалга оширилади. 

Хулоса қилиб айтганда, банкларнинг рақобатбардошлигини ошириш учун 

ресурслар бошқарилаётганда хизматлар бозори таҳлили муҳим ҳисобланади. Бунда 

банклар манфаатли шартлар, янги маҳсулотлар ва хизматлар турларини таклиф 

қилиши, шунингдек, хизмат кўрсатиш сифатини яхшилаши керак бўлади. 

